
తే. మఱియు నిలువెల్ల నొకవింతయొఱపు నెఱప

నింటఁగలచొక్కటపుసొమ్ము లెల్లఁ దాల్చి

వినయలజ్జాభయంబులు నెనయఁ బ్రాణ

నాథునకు మ్రొక్కి నిలిచె నానలిననయన. 226



తే. అంత నతిలోకచారిత్రుఁ డగుసుపుత్రుఁ

డతివినయభక్తి త్పర్యయుతము గాఁగ

హితబుథాశ్రితగురుపురోహితులతోడ

జనకుకడ నిల్చి సాష్టాంగవినతి సేయ. 227



ఉ. ఎత్తి దృఢాంకపాళిఁ గదియించియు నిన్నటి యర్ధరాత్రి నీ

చిత్తజరూపుఁ డీయబలచెంతఁ దమి న్నిదురించుచున్నవాఁ

డిత్తఱి నన్నుఁ జేరె భయ మించుక యేనియు లేక వీని దు

ర్వృత్తిసువృత్తు లే నెఱుఁగు టెట్టులొకో యని సంశయింపఁగన్. 228



క. కులవృద్ధు లప్పు డాతని

కళ యెఱిఁగి భవత్ప్రయాణకాలంబున నీ

కులకాంతాతిలకం బీ

యళికచ నెలమసలియుండు టది యెఱుఁగవొకో. 229



తే. అంత నీశ్వరుకరుణాప్తి ననుదినప్ర

వర్ధనంబైన తద్గర్భవనధివలన

నవతరించె నితండు నీయౌరసుండు

కనుఁగొను మటన్న సంతోషకలితుఁ డగుచు. 230



క. సతిపాతివ్రత్యంబును

సుతునిగుణాఢ్యతయుఁ దెలిసి చుట్టపువారల్

		 ఈ పేజీలో చివరి మార్పు 19 జూన్ 2020న 09:36కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

